Մարտ ամսվա ֆլեշմոբի սովորողների առաջադրած խնդիրները և լուծումները

1.Իրար հաջորդող երեք կենտ թվերի գումարը 39 է: Գտե՛ք այդ թվերը:
Վահե Մակվեթյան, Միջին դպրոց, 7-րդ դասարան, մաթեմատիկայի ընտրությամբ խումբ:
 Օֆելյա Անդրեասյանի առաջարկած լուծումը, Միջին դպրոց, 8-րդ դասարան
Պատասխան՝ 11, 13, 15
 2. Տրված 3x3 աղյուսակում տեղադրե՛ք  այնպիսի թվեր, որ յուրաքանչյուր տողում յուրաքանչյուր սյան թվերի գումարը լինի նույնը: Մի քանի թիվ արդեն նշված են (տե՛ս նկարը): Գտե՛ք ներկված վանդակներում գրված  թվերի գումարը:

Ֆիդանյան Գևորգ, Արևելյան դպրոց, 5-րդ դասարան, մաթեմատիկայի ընտրությամբ խումբ:
Դասավանդողի լրացումը:
Տրված 3x3 աղյուսակի յուրաքանչյուր տողում և  յուրաքանչյուր սյան թվերի գումարը  նույնն է, նշանակում է, որ առաջին տողի վերջին վանդակում գրված թիվը կլինի՝
6+8-7=7
Առաջին սյան վերջին վանդակում գրված թիվը կլինի՝
2+7-6=3
Ներկված վանդակներում գրված  թվերի գումարը հավասար՝
3+7=10
Պատասխան՝ 10
 3.Արան 10 րոպեում հավաքում է 40 սունկ, իսկ նրա ընկերը իրենից 2 անգամ արագ է հավաքում: Նրանք միասին որքա՞ն ժամանակում կհավաքեն  60 սունկ:

Աբգար Այվազյան, Միջին դպրոց, 6-րդ դասարան, մաթեմատիկայի ընտրությամբ խումբ:
Պատասխան՝ 5ր
4.Սամվելը մտապահեց մի թիվ: Այդ թիվը կրկնապատկեց, հետո հանեց 100 և գումարեց 4: Արդյունքը  բաժանելով 4-ի՝ ստացավ 76: Գտե՛ք սկզբնական թիվը:

Սամվել Շահվերդյան, Միջին դպրոց, 7-րդ դասարան, մաթեմատիկայի ընտրությամբ խումբ:
Պատասխան՝ 200
5.Միջին դպրոցի սովորողներից միայն 66-ն են դիմակ կրում: Քանի՞ սովորող դիմակ չի կրում, եթե դիմակ կրողները կազմում են Միջին  դպրոցի սովորողների 12%-ը:
Արփինե Խաչատրյան, Միջին դպրոց, 8-րդ դասարան:
Պատասխան՝ 484

6. Մառան իր մտապահած թիվը կրկնապատկեց, և արդյունքը գրեց թղթի վրա: Հայելային արտացոլմամբ նա տեսավ 811 թիվը: Մառան ի՞նչ թիվ էր մտապահել:
Իգոր Մկրտչյան, 6-րդ դասարան, Երևանի թիվ 69  դպրոց:

Դասավանդողի լրացումը:Մառան հայելային արտացոլմամբ տեսել է 811թիվը, այսինքն՝ թիվը տեսել գրված նիշերի հակառակ հերթականությամբ, ուրեմն  իրական թիվը եղել է 118: 
Մտապահված թվի կրկնապատիկը 118 է, նշանակում է այդ թիվը հավասար է
118:2=59:
Պատասխան՝ 59:
7. 1, 2, 3, 4, 5, թվանշանները, մեկ անգամ օգտագործելով, կազմի՛ր այնպիսի երկնիշ և եռանիշ թվեր, որ եռանիշ թիվն առանց մնացորդի բաժանվի երկնիշ թվի վրա:

Մկրտչյան Մանե, Միջին դպրոց, 8-րդ դասարան:
Պատասխան 215 և 43, 532 և 14
8. Երկու թվերի գումարը 385 է: Այդ թվերից մեկը վերջանում է զրո թվանշանով, եթե ջնջենք այդ զրոն, կստանանք առաջին թիվը: Գտե՛ք այդ թվերը:

Կոշկարյան Ալեն, Միջին դպրոց, 8-րդ դասարան:
Պատասխան՝ 350, 35:
9. Խնձորի պարունակության 70%-ը ջուր է: Չորացնելու արդյունքում խնձորը կորցրեց իր քաշի 60%-ը: Չորացրած խնձորի քանի՞ տոկոսն է կազմում ջուրը:

Անդրեասյան Նելլի, 6-րդ դասարան, «Հակոբ Կոջոյան»  կրթահամալիր:
Լուծում:
Խնձորը պատկերենք սխեմատիկ կերպով, եթե 70%-ը ջուր է, այսինքն 10 մասից 3-ը բուն խնձորի հումքն է, իսկ մնացած 7 մասը ջուր է, տե'ս նկարը.
__ __ __հումք
__ __ __ __ __ __ __ ջուր

Չորանալու արդյունքում հումքի քանակը մնում է անփոփոխ և նվազում է միայն ջրի պարունակությունը: Քանի որ խնձորի քաշը 60%-ով նվազել է, ուրեմն ջրի 7 մասից մնացել է միայն մեկ մասը:
__ __ __հումք
__ ջուր

Ինչպես տեսնում ենք չորացած խնձորում չորս մասից մեկ մասը կազմում է ջուր, այսինքն՝ ջուրը կազմում է չորացած խնձորի պարունակության 1/4 մասը, այսինքն 25%-ը:
Պատասխան՝ 25:

10. Գտե՛ք 300-ը բոլոր երկնիշ թվերին բաժանելիս ստացված մնացորդներից ամենամեծը:

Կնյազյան Գոռ, Ավագ դպրոց, 9-րդ դասարան:
Դասավանդողի լրացումը:
Փորձենք գտնել, թվի քանորդը հաշվելիս հնարավոր ամենամեծ մնացորդը:
Օրինակ՝  300- ամենամեծ մնացորդը գտնելու համար նախ թիվը պետք է կիսել
300:2=150
150+1=151
300:151=2 (148 մնացորդ)
Մեր թվի համար գտնենք այնպիսի երկնիշ բաժանարար, որ մնացորդը լինի հնարավորինս մեծ:
300:4=75
300: (75+1)=300:76=3 (72մնացորդ)
Պատասխան՝ 72:
